Pjazza Santa Margerita

°’Ta’ Sannat

X’aktarx li nghaddu minnha kuljum u drajniha. Izda
ma kienitx dejjem kif narawha u kif ahna mdorrijin biha
llum. Qieghed nghid ghall-pjazza tal-knisja,il-pjazza
ewlenija tar-rahal ta’ Sannat, illum maghrufa bhala
“Pjazza Santa Margerita”.

Jekkimmorru lura sa ftit aktar minn mija u tletin sena
ilu, din il-pjazza kienet tidher differenti minn kif tidher
illum. Jekk kont tista’ ssejhilha pjazza. Parti kbira mill-
pjazza li naraw illum kienet tikkonsisti f’ghelieqi. Bejn
dawn l-ghelieqi, it-triq li kienet twassal ghall-knisja
mid-direzzjoni tar-Rabat — dakinhar Strada Chiesa /
Triq il-Knisja — kienet titwessa’ ftit quddiem il-knisja
b’'mod li kienet tifforma speci ta’ pjazzetta, dakinhar
ukoll maghrufa bhala Piazza Chiesa / Pjazza tal-Knisja.
Imbaghad kienet iddur maz-zewg nahat tal-knisja fejn
kienet tibqa’ tiela’ wara I-knisja min-naha tal-Punent u
tinghaqad ma’ Strada Cenc / Triq Cen¢ min-naha tal-
Lvant (ara l-pjanta li tidher f’ritratt nru 1).

Bil-hsieb 1i jikber l-ispazju quddiem il-knisja
parrokkjali, il-kappillan ta’ dak iz-zmien — Dun Gwann
Indri Vella® — kien diga’ ressaq talba lill-gvern f’dan is-
sens. Il-gvern accetta izda bil-kundizzjoni li l-ewwel
il-kappillan Vella kellu jakkwista I-ghelieqi mehtiega
ghal dan it-tkabbir, liema ghelieqi kienu proprjeta’ tal-
kanoni¢i kapitulari msejhin “di Prima Erezione” tal-
Knisja Kattidrali ta” Ghawdex. Il-gvern ma setax jagbad
u jkabbar a spejjez tieghu ladarba dawn I-ghelieqi ma
kienux tieghu. Kien mehtieg ghalhekk, li b’xi mod dawn
l-ghelieqi jigu akkwistati minghand l-imsemmijin
kanonic¢i biex imbaghad finalment jghaddu f’idejn il-
gvern.

Ghal dan il-ghan u biex ikun jista’® jissodisfa
I-kundizzjoni mressqa mill-gvern, il-kappillan Vella
ppropona lill-imsemmijin kanonici kapitulari li jsir
skambju ta’ porzjon ta’ ghelieqi divizi bejniethom
permezz ta’ gebel tal-qasma u maghrufa bhala “Tas-

George Azzopardi
' r\\@ o0& W— //f "7/73_6. L.

H ol bl sl paiivins o A an Ll Fl
Biter sidos sl Gy b8 @ forninlvmen b doe bl

D T PR, )0 S
\/ WY X
\ wd
\% o
% . = -
\\‘3, /,_L ol
=
. I )

plisse & pepstve Jeio,

=
S
|2

Ritratt nru 1.

Sinjura” (aral-pjantali tidher fritratt nru 2) f"Ta’ Sannat
stess (fil-kuntrada maghrufa bhala “Tal-Lewz”) li kienu
jappartjenu lill-legat piju ta’ quddies lett u anniversarji
mwaqqafmill-mejtaarmlaMaria Tabone? (araritratt nru
3) ma’ porzjon ta’ ghelieqi maghrufa bhala “Tal-Hofra” li
kienu jmissuma’l-ispazju propost ghat-tkabbir quddiem
il-knisja parrokkjali (ara I-pjanta li tidher f’ritratt nru 1)
ulikienu jappartjenu lill-imsemmijin kanoni¢i. Iz-zewg
porzjonijiet t'ghelieqi — rispettivament f"“Tas-Sinjura” u

f“Tal-Hofra” - kellhom ikunu ekwivalenti ghal xuxlin.
Infatti, kull wahda minn dawn iz-zewg porzjonijiet
kienet giet stmata li tiswa tletin lira sterlina mill-Perito
Agrimensore li kien gie mqabbad apposta (ara iktar ’1
isfel). Il-proposta tal-kappillan Vella giet milqugha mill-
kanonci kapitulari waqt radunanza kapitulari mlagqgha
nharis-26 ta’ Lulju 1887.

) i
adhas 7 429
il e i giess 5o M i
il Bogill il lriimiiwentle £=

',//r),MHV‘> Ll vapennile byt il
i et o s aisitirve gpmdonn

e

. .-n)&:g“‘*“;
e bl Jonke Bl teihr b /

Y
e i
i 58
A2
o ;‘— :::ﬁ
-]
0z
83
!
e Cicers of / Y N
- A
e, Baharad N 7Y Y I 4
oty Pralais Pt Alels AtatBin 4

Ritratt nru 2.

Izda biex ikun jista’ jsir dan l-iskambju, il-kappillan
Vella kien jehtieglu wkoll jaghmel rikors lis-Santa Sede,
liema rikors huwa ghamlu permezz tal-kurja djocesana
t’Ghawdex. Is-Sagra Kongregazzjoni tal-Kardinali ghall-
interpretazzjoni tal-Kon¢ilju Tridentin wiegbet ghar-
rikors tal-kappillan Vella permezz ta’ digriet mahrug nhar
it-12 ta’ Settembru 1887. Dan id-digriet kien halla f’idejn
I-Isqof tad-djocesi t'Ghawdex, Monsinjur Pietru Pace,
biex jawtorizza l-imsemmi skambju. L-awtorizzazzjoni
mill-Isqof Pietru Pace saret permezz ta’ digriet iehor — din
id-darba, mill-Isqof imsemmi u flirmat kemm mill-istess
Isqof kif ukoll mis-segretarju tieghu I-kanonku Teologu
tal-Knisja Kattidrali Dun Guzepp Farrugia — nhar is-26
ta’ Settembru 1887.

Ritratt nru 3.

Ghalhekk, nharit-3 ta’ Ottubru 1887, dehru quddiem
in-nutar Vincenzo Giorgio Gioioso, il-kappillan tal-
parroééa ta’ Sannat Dun Gwann Indri Vella bhala
ezekutur pro tempore tal-legat piju ta’ quddies lett u
anniversarji mwaqqaf mill-mejta armla Maria Tabone,
l-enfitewta® Paolo Attard (minn Ta’ Sannat) likien bidwi
ulikien ukoll sagristan tal-knisja parrokkjali ta’ Sannat?,
u l-kanonic¢i tal-Kattidral t'Ghawdex, l-Arc¢idjaknu
d-Duttur Dun Guzepp Mizzi u t-Tezorier Dun Gorg
Mercieca li dehru f’isem il-kanonici kapitulari di Prima
Erezione ta’ l-istess kattidral, fil-kwalita’ taghhom ta’
deputati kif nominati ghal dan il-ghan waqt l-istess
radunanza kapitulari msemmija fuq. It-Tezorier Dun
Gorg Mercieca kien gieghed jidher ukoll fil-kwalita’
tieghu ta’ prokuratur tal-kaxxa kapitulari. Permezz ta’
AttNotarilinru $4° maghmul quddiem]-imsemminutar
fl-uffic¢ju notarili tieghu nru 75 fi Strada Palma fil-belt
Victoria (Ghawdex) u fil-prezenza tax-xhieda s-sacerdot
Dun Guzepp Grima (“ta’ Mattew”) minn Ta’ Sannat u
l-istudent Costantino Mallia, il-kanon¢i Dun Guzepp
Mizzi u Dun Gorg Mercieca kienu, min-naha taghhom,
qeghdin jitrasferixxu zewg ghelieqi (mmarkati “B”
(b’¢isterna go fiha) u “C” fuq il-pjanta li tidher f'ritratt
nru 1) lill-kappillan ta’ Sannat Dun Gwann Indri Vella
bl-iskop li l-ispazju taghhom jittiehed biex titkabbar
il-pjazza. Bi bdil ma’ dawn, l-imsemmi kappillan Vella
kien gieghed jitrasferixxi zewg ghelieqi (mmarkati “B”
(b’¢isterna go fiha) u “C” fuq il-pjanta li tidher fritratt
nru 2) fil-post maghruf bhala “Tas-Sinjura” (ara ritratt
nru 4) lill-kanoni¢i kapitulari tal-Kattidral. Fl-istess
wagqt, il-kanonici kapitulari tal-Kattidral intrabtu wkoll

li jghaddu lill-imsemmi kappillan (jew lis-suééessuri
tieghu bhala kappillani pro tempore u bhala ezekuturi
tal-legat piju msemmi iktar 'l fuq) zewg ghelieqi ohra
(mmarkati “A” u “D” fuq il-pjanta li tidher f’ritratt nru
1) f’kaz li jkun mehtieg li terga’ titkabbar il-pjazza (a
spejjez tal-kappillan / successuri tieghu jew tal-gvern)
bi bdil ma’ zewg ghelieqi f"“Tas-Sinjura” (mmarkati
“A” (magsuma f’zewg partijiet permezz ta’ hajt) u “D”
fuq il-pjanta li tidher f’ritratt nru 2) li l-kappillan ta’
Sannat, min-naha tieghu (u ghan-nom tas-suc¢cessuri
tieghu bhala kappillani pro tempore u bhala ezekuturi
tal-legat piju msemmi iktar 'l fuq), wieghed li jghaddi
lill-kanonici kapitulari tal-Kattidral.

Ritratt nru 4.

Il-kanoni¢i Dun Guzepp Mizziu Dun Gorg Mercieca
flimkien mal-kappillan ta’ Sannat Dun Gwann Indri
Vella kienu nkarigaw lill-Perito Agrimensore Mikiel
Cassar (li mill-appendi¢i mmarkat bhala “Doc: A”
anness ma’ l-istess Att Notarili, jirrizulta li kien il-
perit tal-kurja djocesana t'‘Ghawdex) biex ihejji stima
tal-porzjon ta’ ghelieqi f*“Tal-Hofra” (u / jew li kienu
mehtiega ghat-tkabbir propost) u tal-porzjon l-iehor
f’“Tas-Sinjura” li kellhom jigu mibdulin ma’ xulxin.
Il-Perito Agrimensore Mikiel Cassar kien ipprezenta
l-istima lesta flimkien ma’ pjanti tal-porzjonijiet
imsemmija (li qeghdin jidhru rispettivament f’ritratti
nri 1 u 2) — lkoll ifirmati minnu — fl-10 ta’ Settembru
1887.

Ghall-fini ta’ l-istess Att Notarili quddiem I-imsemmi
nutar, kien deher ukoll Paolo Attard kif inghad iktar ’l
fuq . X’kien l-involviment ta’ Paolo Attard? L-ghelieqi
mmarkati “A” u “B” fuq il-pjanta li tidher f’ritratt nru 1
uli gew mghoddija (jew imwieghda fil-kaz ta’ “A”) mill-
kanonicikapitulari tal-Kattidral lill-kappillan ta’ Sannat
biex titkabbar il-pjazza kienu b’¢ens f’idejn dan Paolo
Attard li, minn Att Notariliiehor ta’ l-istess zmien,® nafu
li £’dik il-habta, kien is-sagristan tal-knisja parrokkjali

ta’ Sannat (ara wkoll fuq). I¢-cens ta’ 1-ghalqa f*“Tal-
Hofra” mmarkata “B” fuq il-pjanta li tidher f’ritratt
nru 1 kellu jigi trasferit fuq I-ghalqa f “Tas-Sinjura”
mmarkata “B” fuq il-pjanta li tidher f’ritratt nru 2 u li
giet mghoddija mill-kappillan ta’ Sannat lill-kanonici
kapitulari tal-Kattidral. Bl-istess mod, kellu jigi trasferit
ukoll i¢-cens ta’ l-ghalqa f’“Tal-Hofra” mmarkata “A”
fuq il-pjanta li tidher fritratt nru 1 meta din tghaddi
minghand il-kanoni¢i kapitulari tal-Kattidral ghal
ghand il-kappillan ta’ Sannat fl-eventwalita’ i I-pjazza
terga’ titkabbar. F’dan il-kaz ukoll, i¢-cens kellu jigi
trasferit fuq l-ghalga f“Tas-Sinjura” mmarkata “A”
(maqsuma f’zewg partijiet permezz ta’ hajt) fuq il-
pjanta li tidher f’ritratt nru 2 u li, f’dan il-kaz, kellha
tghaddi minghand il-kappillan ta’ Sannat ghal ghand il-
kanonici kapitulari tal-Kattidral. Ma’ kull trasferiment,
i¢-cens kellu jibga’ f’idejn l-imsemmi Paolo Attard.
L-ghelieqi mmarkati “C” u “D” fuq il-pjanta li
tidher f’ritratt nru 1 kienu f’idejn Antonio Tabone u
Paolo Muscat b’titolu ta’ lokazzjoni. Mal-bdil ta’ dawn
iz-zewg ghelieqi mat-tnejn l-ohra f{ “Tas-Sinjura”
mmarkati wkoll “C” u “D” fuq il-pjanta li tidher fritratt
nru 2, dawn ta’ I-ahhar kellhom huma wkoll jinghataw
bl-istess titolu ta’ lokazzjoni lill-imsemmijin Antonio
Tabone u Paolo Muscat minflok dawk ta’ l-ewwel.
Izda ¢-cisterna li kien hemm f’“Tas-Sinjura”, fl-ghalga
mmarkata “B” fuq il-pjanta li tidher f’ritratt nru 2 kellha
tibqa’ ghas-servizz esklussiv ta’ l-istess ghalqa u ta’ dik
immarkata “A” (maqsuma f’zewg partijiet permezz ta’
hajt) fuq l-istess pjanta, liema zewg ghelieqi kellhom
ikunu b’¢ens ghand l-imsemmi Paolo Attard.
Mill-appendic¢i mmarkat bhala “Doc: A” anness ma’
l-istess Att Notarili, nsiru nafu li, galadarba I-kappillan
ta’ Sannat ikollu dawn l-ghelieqi f’idejh, huwa kien
ser ibieghhom lill-gvern biex dan tal-ahhar iwettaq it-
tkabbir tal-pjazza. Mid-dags attwali tal-pjazza jidher li
l-ghelieqi mmarkati “A” “B”, “C”, u “D” fuq il-pjanta li
tidher f’ritratt nru 1 kollha gew mghoddija lill-kappillan
ta’ Sannat u nbieghu minnu lill-gvern biex tkabbret il-
pjazza ghalkiftidherillum (araritratt nru §). Mill-banda
l-ohra u kif insiru nafu wkoll mill-istess appendici, bil-
flus lijdahhalil-kappillan ta’ Sannat mill-bejgh ta’ dawn
l-ghelieqi lill-gvern, huwa kellu jixtri beni ohrajn ta’
l-istess valur u biex bihom jaghmel tajjeb ghall-ghelieqi
f’“Tas-Sinjura” mmarkati “A” (maqsuma f{’zewg
partijiet permezz ta’ hajt), “B”, “C”, u “D” fuq il-pjanta li
tidher f’ritratt nru 2 u li kellhom jittiehdu mill-legat piju
msemmi iktar ] fuq biex jigu mghoddija lill-kanonici
kapitulari tal-Kattidral. Il-beni mixtrija kellhom jigu

mghoddijalill-legat piju msemmi biex, b"hekk, dan ikun
gie “restawrat”. Sew biex ibiegh I-ghelieqi msemmija lill-
Gvern u sew biex, bil-flus li kien ser idahhal minn dan
il-bejgh, huwa jixtri beni ohrajn biex bihom jaghmel
tajjeb ghal dawk imnaqgsa mill-legat piju msemmi, il-
kappillan Vella kellu bzonn ukoll ta’ l-awtorizzazzjoni
mis-Santa Sede. It-talba tieghu ghal dan il-ghan kienet
giet inkluza fl-istess rikors li huwa ghamel kif inghad
iktar 'l fuq.

Ritratt nru 5.

Is-senata’ waralisarl-Att Notarililiminnu tkellimna,
jigifieri fl-1888, kienu saru festi specjali fl-okkazjoni
tat-tieni Centinarju mit-twaqqif tal-parroc¢éa. Ghal din
l-okkazjoni sar iz-zuntier kif narawh illum quddiem
il-knisja parrokkjali.” Fl-ebda parti ta’ l-Att Notarili
ma ssir referenza ghaz-zuntier, izda mhix eskluza
I-possibilita” i f'mohh il-kappillan Dun Gwann Indri
Vella wara t-thabrik tieghu biex titkabbar il-pjazza kien
hemm iz-zuntier spazjuz li naraw illum u, possibilment,
ukoll 1-okkazjoni tat-tieni centinarju mit-twaqqif tal-
parrocca.

Noti

! F’dak iz-zmien, Dun Gwann Indri Vella kien ghadu
kappillan. Huwa sar arcipriet fl-1893.

2 Marija Tabone (1696-1782) kienet benefattrici kbira tal-
knisja parrokkjali ta’ Sannat. L-isem / lagam “Ta-Sinjura”
jirreferi ghal din is-Sinjura Marija Tabone li kwadru-
ritratt taghha jinsab fid-dar kanonika annessa mal-knisja
parrokkjali ta’ Sannat. Dan il-kwadru-ritratt gieghed jigi
riprodott ma’ dan l-artiklu bhala Ritratt nru 3. (Bezzina,
Joseph. 1989. Sannat fi Grajjet Ghawdex. Gozo: Parrocca
ta’ Sannat. 28, 298(121)).

3 Enfitewta (minn ‘enfitewsi’ i tfisser ‘¢ens’): wiehed li
jkollu ¢cens f’idejh.

4 Li Paolo Attard kien ukoll sagristan tal-knisja parrokkjali
ta’ Sannat, nafuh minn Att Notarili iehor ta’ l-istess zmien.
Dan kien Att Notarili dwar ghoti ta’ ¢ens lill-imsemmi
Paolo Attard mill-kanonku Tezorier Kapitulari tal-Knisja
Kattidrali ' Ghawdex u Vigarju Generali tad-Djocesi
t’Ghawdex, Monsinjur Dun Saverio Formosa. I¢-Cens
moghti kien jifforma parti mill-prebenda kanonikali ta’
l-imsemmi Monsinjur Saverio Formosa u kien jinsab
f’Ta’ Sannat stess. I¢-¢cens imsemmi kien jinkludi wkoll
l-ghelieqi mmarkati “A” u “B” fuq il-pjanta li tidher f’ritratt
nru 1. Ara: Uffié¢ju tan-Nutar tal-Gvern (Ghawdex), Vol.
9/1875-1876 (Atti tan-Nutar Giorgio Mallia), Att Notarili
Nru 113/ 1876 (Att Notarili tan-Nutar Giorgio Mallia datat
19 ta’ Ottubru 1876), ff.445-51. Hajr lis-Sur Pawlu Zahra
ghall-ghajnuna fil-kisba ta’ din ir-referenza.

5 Uffic¢ju tan-Nutar tal-Gvern (Ghawdex), Vol. I1, 6 / 1887
(Atti tan-Nutar Vincenzo Giorgio Giojoso), Att Notarili
nru 54 (Att Notarili tan-Nutar Vincenzo Giorgio Giojoso
datat 3 ta’ Ottubru 1887), ff.374-419. Hajr lis-Sur Pawlu
Zahra ghall-ghajnuna fil-kisba ta’ din ir-referenza. Fejn
m’huwiex indikat mod iehor, it-taghrif kollu 1i gieghed
jidher f’dan l-artiklu (nkluzi z-zewg pjanti li geghdin jidhru
rispettivament f’ritratti nri 1 u 2) huwa mehud minn dan
1-Att Notarili.

¢ Ara r-referenza taht nota 4 iktar ’I fuq.

7 Bezzina, 1989. 413,429, 443,

